
I. DISPOSICIONS XERAIS

CONSELLERIA DE PRESIDENCIA, ADMINISTRACIONS PUBLICAS E
XUSTIZA

DECRETO 74/2011, do 14 de abril, polo que se regula a formacién permanente
do profesorado que imparte as ensinanzas establecidas na Lei organica de edu-
cacion (LOE), en centros educativos sostidos con fondos publicos da Comunida-
de Auténoma de Galicia.

A Lei organica 2/2006, de educacién, do 3 de maio, no seu titulo Ill, capitulos Il e 1V,
referidos a formacion e ao recofiecemento, apoio e valoracién do profesorado, e nos ar-
tigos 102, 103 e 105, establece que a formacién permanente constitie un dereito e unha
obriga de todo o profesorado e unha responsabilidade das administracions educativas e
dos propios centros. Asi mesmo, establece que as administracions educativas planificaran
as actividades de formacion do profesorado, garantiran unha oferta diversificada e gratuita
e promoveran as medidas oportunas para favorecer a participacion do profesorado nelas.

O Decreto 332/2009, do 11 de xufio, polo que se establece a estrutura organica da Con-
selleria de Educacion e Ordenacion Universitaria, recolle, no seu artigo 7, a competencia
da Direccién Xeral de Educacion, Formacion Profesional e Innovacion Educativa na plani-
ficacion e desenvolvemento da formacion permanente do profesorado.

A actual estrutura, organizacién e funcionamento da formacién permanente do profeso-
rado esta regulada polo Decreto 99/2006, do 15 de xufio.

O traballo desenvolvido ao longo dos anos nos que estiveron en vigor o Decreto 245/1999,
polo que se regula a formacion permanente do profesorado que imparte ensinanzas de ni-
veis non universitarios, e o Decreto 99/2006, polo que se regula a planificacién, estrutura,
organizacién e funcionamento da formacion permanente do profesorado dos centros da
Comunidade Autdbnoma de Galicia sustentados con fondos publicos, apoiada na analise
deste realidade docente, xunto cos cambios desenvolvidos na sociedade actual, coa pre-
senza das Tecnoloxias da Informacién e da Comunicacion (TIC) en todos os ambitos da
vida e, moi especialmente, no marco educativo, aconsellan a introducion de modificacions
nas actuais estruturas de formacion permanente do profesorado.

A formacién permanente do profesorado concibese como un amplo sistema de apoio
aos docentes, que parte das suas necesidades e que é acorde coa realidade social e edu-
cativa que envolve o seu labor, ademais de ser coherente coas analises e suxestions dos

organismos internacionais. Esta formacion recolle a colaboracion con instituciéns acadé-
micas e outras de recofiecido prestixio e valor no ambito educativo, ademais ten presente
a realidade sociocultural e linguistica galega e considera os procesos avaliativos como un
dos eixes que garanten a calidade e a mellora continua.

De igual xeito, a formacion permanente do profesorado organizarase a través de itinera-
rios formativos para dar unha resposta adaptada as necesidades do profesorado ao longo
da sua vida profesional e 4s demandas institucionais.

Este decreto consta de 6 capitulos que abranguen os diferentes aspectos necesarios
para unha regulacion integral da formaciéon permanente do profesorado, adaptada a un
sistema educativo orientado a mellora continua e, polo tanto, a calidade.

No capitulo | tratase sobre a definicion, finalidade e ambito de aplicacion da norma.

No capitulo Il desenvolvese o concepto de planificacion da formacion tanto a estratéxica
como a anual mediante os seus correspondentes plans.

O capitulo Il desenvolve a organizacion da formacion permanente.

Nas diferentes seccions describense a organizacion, as funciéns que se van desenvol-
ver e 0s recursos por cada unha das unidades que intervefien na estrutura.

Na seccion primeira establécese cal é a estrutura da formacién permanente.

Na seccion segunda redefine o papel do servizo de formacion do profesorado cun enfo-
que coordinador da rede e de direccion estratéxica.

Na seccion terceira establecese o que constitie unha das principais novidades da nova
regulacion: a creacion do Centro Autondmico de Formacién e Innovacién. A experiencia
acumulada nestes ultimos anos, asi como a posta en marcha de novos proxectos centra-
dos na innovacién educativa e en ambitos que precisan dunha forte especializacion, fixeron
visible a necesidade de contar cun centro que permita referenciar funcions vinculadas a
investigacion, a innovacion, a formacion a distancia e todas aquelas actividades e accions
que redunden e lideren o enriquecemento da formacién do profesorado. Asi mesmo, como
elemento central na nova estrutura, asignanselle importantes funcions tanto no desefio e
elaboracion dos plans anuais como na coordinacién do seu desenvolvemento. Este centro
contara con persoas asesoras especialistas en distintas areas e materias, que permitiran
aglutinar esforzos e achegar un valor engadido ao sistema de formacion.

Por ultimo, na seccién cuarta deste capitulo, regulase a figura dos centros colaborado-
res como elementos clave para facilitar o acceso do profesorado a sua formacion.

Regulase no capitulo IV a figura da persoa coordinadora da formacién nos centros edu-
cativos como profesional que no contorno mais préximo colabora na planificacién, na de-
teccion de necesidades e no desenvolvemento das actividades.

O capitulo V trata da avaliacién dos plans e o seu enfoque para promover a mellora
continua e regula a creacion do rexistro xeral de actividades de formacion.

Como capitulo de peche, o capitulo VI abre a posibilidade da colaboracion doutras en-
tidades ou institucions na formacién do profesorado cunha finalidade complementaria a
oferta publica e artellada mediante instrumentos como os convenios de colaboracion.

En virtude do anteriormente exposto, por proposta do conselleiro de Educacion e Or-
denacion Universitaria, consultado o Consello Escolar de Galicia, de acordo co ditame do
Consello Consultivo de Galicia e logo da deliberacién do Consello da Xunta de Galicia, na
sua reunién do dia catorce de abril de dous mil once,

DISPONO:
CAPITULO |

Disposicions xerais
Artigo 1. Obxecto, definicion e finalidade.

1. Este decreto ten por obxecto regular a planificacién, estrutura, organizacion e funcio-
namento da formacién permanente do profesorado que imparte as ensinanzas estableci-
das na Lei organica de educacion, en centros educativos sustentados con fondos publicos
dependentes da Conselleria de Educacién e Ordenacion Universitaria.

2. Considérase formacién permanente o conxunto de actividades que perseguen a ade-
cuacion dos cofiecementos e métodos a evolucion das ciencias e das didacticas espe-
cificas, asi como todos aqueles aspectos de coordinacién, orientacion, titoria, atencion
educativa a diversidade e organizacién encamifiados a mellorar a calidade do ensino e
o funcionamento dos centros. Asi mesmo, deberan incluir formacion especifica sobre a
utilizacion das tecnoloxias da informacion e comunicacién no ensino e a formacion en lin-
guas estranxeiras do profesorado, independentemente da sua especialidade, asi como, en

materia de igualdade nos termos establecidos na Lei 7/2004, do 16 de xullo, galega para a
igualdade de mulleres e homes.

3. A formacién permanente do profesorado concibese como un dereito e unha obriga
de todo o profesorado e unha responsabilidade da administracion educativa e dos propios
centros.

4. A Administracion educativa planificara as actividades de formacion permanente do
profesorado, garantira unha oferta diversificada e gratuita destas actividades e establecera
as medidas oportunas para favorecer a participaciéon do profesorado nelas.

5. Afinalidade da formacién permanente € a de promover o desenvolvemento profesio-
nal do profesorado para a mellora da practica educativa.

Artigo 2. Ambito de aplicacién.

Este decreto aplicarase a formacion permanente do profesorado que imparte as ensi-
nanzas establecidas na Lei organica de educacion -educacién infantil, educacion primaria,
educacion secundaria, formacion profesional, educacion de adultos e ensinanzas de réxi-
me especial- en centros educativos sostidos con fondos publicos dependentes da Conse-
lleria de Educacion e Ordenacién Universitaria.

CAPITULO Il

Planificaciéon da formaciéon permanente do profesorado
Artigo 3. Planificacion da formacion.

1. A planificacion da formacion permanente do profesorado realizarase a través do plan
estratéxico e dos plans anuais.

2. No plan estratéxico definiranse os obxectivos que hai que conseguir ao remate dun
periodo de catro anos e a sua concrecion en obxectivos anuais. Para a sua elaboracion te-
ranse en conta as prioridades e directrices elaboradas pola direccién xeral da que depende
a formacién permanente do profesorado, as necesidades de formacion detectadas polos
o6rganos competentes na formacion permanente e as propostas realizadas polo profeso-
rado. Un destes obxectivos sera que o profesorado adquira as competencias necesarias
para poder transmitir ao alumnado o respecto a dignidade das mulleres e a igualdade entre
homes e mulleres.

3. Nos plans anuais de formacién do profesorado desenvolveranse os obxectivos anuais
a través de medidas e acciéns concretas. Os plans anuais poderan incluir plans especifi-
cos de formacion para distintos colectivos do profesorado, entre outros, o profesorado de
formacion profesional e o de ensinanzas de réxime especial, contando coa participacion
dos servizos competentes nestas ensinanzas.

4. O plan estratéxico e os plans anuais seran aprobados pola direccién xeral competen-
te en formacion permanente do profesorado.

CAPITULO 1Il
Organizacién da formaciéon permanente do profesorado

Seccién 1.2 Estrutura da formacion permanente do profesorado

Artigo 4. A estrutura da formaciéon permanente do profesorado.

A formacion permanente do profesorado desenvolverase a través da seguinte estrutura:
a) O Servizo de Formacion do Profesorado.

b) O Centro Autondmico de Formacién e Innovacion (CAFI).

c) Os centros de formacion e recursos (CFR).

Seccioén 2.2 O Servizo de Formacién do Profesorado

Artigo 5. O Servizo de Formacion do Profesorado.

O Servizo de Formacion do Profesorado, dependente da Direccion Xeral de Educacion,
Formacién Profesional e Innovacion Educativa, € o érgano responsable da coordinacién
das estruturas de formacion permanente do profesorado e da promocidn, xestion e rexistro
das accions formativas.

Artigo 6. Funcions do Servizo de Formacion do Profesorado.

1. Correspondelle ao Servizo de Formacién do Profesorado desenvolver as funcions
seguintes:

a) Coordinar o Centro Autonémico de Formacion e Innovacién e a rede de centros de
formacion e recursos.

b) Elaborar e difundir o plan estratéxico de formacién, conforme as directrices da direc-
cion xeral responsable da formacion do profesorado.

c) Organizar e executar a formacion inicial e permanente do persoal adscrito as estrutu-
ras de formacién do profesorado.

d) Xestionar os proxectos da Conselleria de Educacion e Ordenacion Universitaria rela-
cionados co seu ambito de competencia.

e) Promover e xestionar as convocatorias de accions de apoio & formacion do profesorado.
f) Desefiar e aplicar os modelos de avaliacion dos plans de formacioén do profesorado.
g) Colaborar coas institucions interesadas na realizacién de actividades formativas.

h) Levar o rexistro da formacién permanente do profesorado.

i) Calquera outra analoga que lle sexa encomendada dentro do ambito das suas com-
petencias.

2. Para o desenvolvemento das funciéns propias do Servizo de Formacién do Profe-
sorado integraranse neste o numero de asesores e asesoras docentes que determine a
Conselleria de Educacion e Ordenacion Universitaria.

Seccion 3.2 O Centro Autonémico de Formacion e Innovacion

Artigo 7. Definicion e dependencia.

1. O Centro Autondmico de Formacion e Innovacion é o érgano encargado de analizar
as necesidades de formacion do profesorado e desefiar, de acordo coas linas prioritarias
elaboradas pola direcciéon xeral da que depende a formacién permanente do profesorado,
os plans anuais de formacion.

2. O Centro Autondmico de Formacion e Innovacion dependera organica e funcional-
mente da direccion xeral competente en materia de formacion do profesorado.

3. Estara integrado polos asesores e asesoras das especialidades docentes que deter-
mine a Conselleria de Educacién e Ordenacion Universitaria.

Artigo 8. Funcions.
Son funcidons do Centro Autondmico de Formacion e Innovacion:

a) Analizar, a través dos 6rganos que integran as estruturas de formacion, as necesida-
des de formacién do profesorado.

b) Desefar e elaborar os plans anuais de formacion, tanto a formacién presencial como
a formacién a distancia.

c) Desenvolver a formacién a distancia.

d) Coordinar o desenvolvemento dos plans anuais de formacioén, baixo a supervisién do
Servizo de Formacion do Profesorado.

e) Seleccionar e adaptar contidos para contornos educativos dixitais.
f) Desenvolver e avaliar proxectos de investigacion e innovacién educativa.

g) Promover a elaboracion e difusion de materiais didacticos e de apoio a accion edu-
cativa.

h) Promover a innovacion e as actividades de intercambio, debate e difusion de expe-

riencias educativas entre o profesorado.

i) Desefiar e desenvolver as accions formativas que abranguen a toda a comunidade
autonoma.

j) Calquera outra que a administracion educativa lle encomende en relacién cos obxec-
tivos propios do centro.

Artigo 9. Organizacién do Centro Autonémico de Formacién e Innovacion.

1. O Centro Autondmico de Formacion e Innovacion estara estruturado en equipo direc-
tivo e departamentos de formacion.

2. O equipo directivo estara constituido polo director ou directora e polo secretario ou
secretaria.

3. Os departamentos de formacién encargaranse de elaborar e, se € o caso, xestionar
as correspondentes actividades formativas dos plans anuais de formaciéon permanente do
profesorado e as encomendadas especificamente pola direccién xeral competente en ma-
teria de formacion do profesorado.

Artigo 10. A direccién do Centro Autonémico de Formacioén e Innovacion.

1. O director ou directora é a persoa responsable do Centro Autonémico de Formacién
e Innovacién e representante da administracion educativa.

2. O director ou directora seran funcionarios de carreira pertencentes a algun dos cor-
pos docentes que imparten as ensinanzas establecidas na Lei organica de educacién, con
destino na Comunidade Auténoma de Galicia.

3.Sera nomeado mediante convocatoria publica para a provisién de postos de libre de-
signacion.

4. Son funciéns do director ou directora:
a) Representar o centro e exercer a xefatura de todo o persoal adscrito.
b) Dirixir e coordinar o plan de actuacion do centro.

c) Aprobar os orzamentos e a conta de xestion dentro da asignacion orzamentaria que
lle sexa atribuida pola Conselleria de Educacion e Ordenacién Universitaria.

d) Autorizar os gastos e efectuar os pagamentos, de acordo co orzamento do centro.
e) Visar as certificaciéns e documentos oficiais do centro.

f) Coordinar, cos 6rganos que integran as estruturas de formacion, o desenvolvemento
dos plans anuais de formacién permanente do profesorado.

g) Calquera outra que lle sexa atribuida pola administracion educativa, dentro do ambito
das suias competencias.

Artigo 11. A secretaria do Centro Autonémico de Formacion e Innovacion.

1. O secretario ou secretaria sera nomeado pola direcciéon xeral da que dependa a
formacion permanente do profesado, por proposta da direccion do Centro Autonémico de

Formacioén e Innovacion, entre os asesores e asesoras deste centro, e dedicara unha parte
do seu horario as funciéns propias da secretaria.

2. A persoa responsable da secretaria desenvolvera as seguintes funciéns:
a) As da direccion, no caso de ausencia e/ou enfermidade do director ou directora.

b) Responsabilizarase da xestion administrativa, econdmica, patrimonial e de persoal
do centro.

c¢) Calquera outra funciéon que lle encomende a direccion, dentro do seu ambito de com-
petencias.

3. O secretario ou secretaria cesara nas suas funcions polos seguintes motivos:

a) Por proposta do director do Centro Autondmico de Formacion e Innovacion, aceptada
pola direccién xeral da que depende a formacion permanente do profesorado.

b) No momento en que cese na funcion asesora.

c¢) Por renuncia motivada, incapacidade fisica ou psiquica ou revogacion acordada pola
Conselleria de Educacion e Ordenacion Universitaria.

d) En todo caso, o secretario ou secretaria cesara cando cese o director ou directora do
Centro Autondmico de Formacion e Innovacion.

Artigo 12. Os departamentos de formacion do Centro Autonémico de Formacion e
Innovacién.

1. O Centro Autondmico de Formacion e Innovacion, para o desenvolvemento das suas
funcions, organizarase en departamentos de formacion, nos que se integraran os asesores
e asesoras en funcion da sua especialidade docente.

2. En cada departamento de formacion que se constitia habera un xefe ou xefa de
departamento, que sera nomeado, por un periodo de dous anos, pola persoa directora do
Centro Autondmico de Formacion e Innovacion, oidos os membros do departamento, de
entre as persoas asesoras docentes que constituen este.

3. Os xefes e xefas de departamento cesaran nas suas funcions ao remate do seu man-
dato, cando cesen na funcién asesora ou por proposta da persoa directora do centro, oido
0 equipo de asesores e asesoras € 0s interesados.

4. Os xefes ou xefas de departamento coordinaran as actividades do persoal do depar-
tamento e aqueloutras que lle asigne a persoa directora do Centro Autondmico de Forma-

cion e Innovacion.

5. Correspodndelle a Conselleria de Educacion e Ordenacion Universitaria determinar os
departamentos de formacion que se constitian no Centro Autondmico de Formacion e In-
novacion, o niumero de asesores e asesoras de formacion que se integran en cada depar-
tamento, os requisitos e o proceso de seleccion destes, asi como o proceso de avaliacion
que determina a sua continuidade.

Artigo 13. Funcions dos asesores e asesoras do Centro Autonomico de Formacion e
Innovacion.

1. Seran funciéns dos asesores e asesoras do Centro Autondmico de Formacion e In-
novacion as seguintes:

a) Detectar as necesidades de formacion do profesorado.

b) Participar na elaboracion, desenvolvemento e avaliacidon dos plans anuais.
c) Desefar e desenvolver a oferta de formacion a distancia.

d) Seleccionar e adaptar contidos para contornos educativos dixitais.

e) Desenvolver a avaliar proxectos de investigacion e innovacion educativa.

f) Promover a elaboracion e difusion de materiais didacticos e de apoio & accion educa-

tiva.

g) Promover a innovacion e as actividades de intercambio, debate e difusion de expe-

riencias educativas entre profesorado.

h) Desefar e desenvolver as accions formativas que abranguen a toda a comunidade
autonoma.

i) Calquera outra que a administracion educativa lle encomende, en relacion cos obxec-
tivos propios do centro.

Seccion 4.2 Os centros de formacion e recursos

Artigo 14. Os centros de formacion e recursos:

1. Os centros de formacién e recursos son as unidades encargadas da execucion da-
quelas accions formativas previstas nos plans anuais de formacién e das propostas pola
direccion xeral competente en formacion permanente do profesorado.

2. Responsabilizanse da xestion da formacién permanente do profesorado no seu am-
bito de actuacién e prestan un servizo de apoio ao profesorado que imparte as ensinanzas
establecidas na Lei organica de educacion, en centros educativos sustentados con fondos
publicos da Comunidade Auténoma de Galicia.

3. Sera competencia da Conselleria de Educacién e Ordenacion Universitaria a deter-
minacion do nimero, organizacion e localizacion dos centros de formacion e recursos, asi
como o seu ambito de actuacion.

4. Dependen funcionalmente da direccién xeral da que dependa o Servizo de Formacién
do Profesorado e organicamente da xefatura territorial da Conselleria de Educacion e Or-
denacion Universitaria correspondente.

5. Os centros de formacion e recursos teran adscritos os asesores e asesoras de forma-
cion que a Conselleria de Educacion e Ordenacion Universitaria determine para cada un
deles, en funcién do numero de centros educativos asignados e do numero de profesores
e profesoras que exercen neles.

Artigo 15. Funciéns dos centros de formacion e recursos.
Son funcidns dos centros de formacion e recursos.

a) Detectar e recoller as necesidades e demandas de formacién nos centros educativos
do seu ambito de actuacion e proponer iniciativas e accions formativas que as satisfagan.

b) Xestionar e executar as accions formativas que integran os plans anuais de formacion
do seu ambito e colaborar, se é o caso, nas accidéns de formacion a distancia.

¢) Promover acciéns de formacién do profesorado nos centros, encamifiadas a impulsar
a investigacién educativa, fomentando e apoiando a participacion do profesorado en se-

minarios permanentes, grupos de traballo, proxectos de formacion en centros ou calquera
outra modalidade de formacion.

d) Fomentar a innovacion e as actividades de intercambio, debate e difusion de expe-
riencias educativas entre o profesorado.

e) Promover a elaboracién e difusién de materiais didacticos e de apoio a accién edu-
cativa.

f) Proporcionar ao profesorado do seu ambito territorial un servizo de documentacion,
elaboracion e difusion de material didactico, asi como o acceso ao uso dos recursos peda-
goxicos e dos fondos das suas bibliotecas e mediatecas.

g) Calquera outra que a administracién educativa lle encomende en relacién cos obxec-
tivos propios do centro.

Artigo 16. Organizacién dos centros de formacion e recursos.

Para o desenvolvemento das suas funcidns os centros de formacién e recursos conta-
ran cun director ou directora e un secretario ou secretaria, que constituiran os érganos de
direccién, asi como polos asesores e asesoras de formacion que se determine por parte da
Conselleria de Educacion e Ordenacion Universitaria.

Artigo 17. A direccién dos centros de formacion e recursos.

1. O director ou directora é a persoa responsable do centro de formacion e recursos e
representante da administracion educativa.

2. Son funciéns do director ou directora do centro de formacion e recursos:
a) Representar ao centro e exercer a xefatura de todo o persoal adscrito.

b) Dirixir e coordinar o desenvolvemento do plan anual de formacién no seu ambito de
actuacion.

c) Aprobar os orzamentos e a conta de xestion dentro da asignacion orzamentaria que
lle sexa atribuida pola Conselleria de Educacion e Ordenacion Universitaria.

d) Visar as certificaciéns e documentos oficiais do centro.

e) Autorizar os gastos e efectuar os pagamentos, de acordo co orzamento do centro.

f) Calquera outra que lle sexa atribuida pola administracion educativa, dentro do ambito
das suas competencias.

3. O director ou directora do centro de formacion e recursos sera seleccionado mediante
convocatoria publica e valoracion de méritos conforme a un baremo establecido, entre o
persoal funcionario de carreira dos corpos docentes que imparten ensinanzas das estable-
cidas na Lei organica de educacién e con destino en centros dependentes da Conselleria
de Educacion e Ordenacién Universitaria. Sera nomeado en comisién de servizos por un
periodo dun ano, renovable ata un maximo de seis, establecéndose, ao final de cada pe-
riodo, un proceso de avaliacion sobre o exercicio das suas funciéns que determinara a sua
continuidade.

4. O director ou directora cesara nas suas funcions ao remate do seu mandato ou por
algunha das seguintes causas:

a) Paso a situacion de servizos especiais, excedencia voluntaria ou forzosa e suspen-
sion de funciéns, provisional ou firme.

b) Por resolucion do xefe ou xefa territorial da Conselleria de Educacion e Ordena-
cion Universitaria, mediante expediente administrativo con audiencia da persoa interesada,
cando incumpra gravemente as suas funcions.

c¢) Por renuncia motivada aceptada polo xefe ou xefa territorial da Conselleria de Educa-
cion e Ordenacion Universitaria.

Artigo 18. A secretaria dos centros de formacién e recursos.

1. O secretario ou secretaria do centro de formacién e recursos sera nomeado, a pro-
posta da direccion do centro, entre os asesores e asesoras, polo xefe ou xefa territorial da
Conselleria de Educacion e Ordenacion Universitaria.

2. Son funciéns do secretario ou secretaria do centro de formacion e recursos:
a) As da direccion, no caso de ausencia e/ou enfermidade da persoa directora.

b) Responsabilizarase da xestion administrativa, econdémica, patrimonial e de persoal
do centro.

c) Calquera outra funcién que lle encomende a direccion, dentro do seu ambito de com-

petencias.
3. O secretario ou secretaria cesara nas suas funcions polos seguintes motivos:

a) Por proposta do director do centro de formacion e recursos e aceptada pola xefatura
territorial da Conselleria de Educacién e Ordenacion Universitaria.

b) No momento en que cese na funcion asesora.

¢) Por renuncia motivada, incapacidade fisica ou psiquica ou revogacion acordada pola
Conselleria de Educacién e Ordenacion Universitaria.

d) En todo caso, o secretario ou secretaria cesara cando cese o director ou directora do

centro de formacion e recursos.

4. O asesor ou asesora que asuma as funcions de secretario ou secretaria dedicara
unha parte do seu horario ao desenvolvemento destas.

Artigo 19. O funcionamento dos centros de formacion e recursos.

A Conselleria de Educacién e Ordenacion Universitaria, para asegurar a xestion de cali-
dade no desenvolvemento dos procesos que se levan a cabo nas estruturas de formacion
do profesorado, podera facilitar protocolos comuns de organizacion e funcionamento.

Artigo 20. Centros colaboradores.

1. Co fin de manter e garantir unha distribucion territorial que permita e facilite o acceso
do profesorado a formacién permanente, cada centro de formacion e recursos contara co

apoio de centros colaboradores.

2. Os centros colaboradores seran centros docentes publicos determinados pola Con-
selleria de Educacion e Ordenacion Universitaria, e seleccionaranse en funcion dos re-
cursos de que dispofian e das necesidades das estruturas de formacion. Prestaran cola-
boracion preferentemente aos centros de formacién e recursos e facilitaran os espazos e
medios necesarios para a realizacion de actividades formativas que sexa preciso realizar

neles.

Seccion 5.2 Asesores e asesoras docentes nas estruturas de formaciéon permanente do
profesorado

Artigo 21. Asesores e asesoras docentes nas estruturas de formacion permanente do
profesorado.

1. Os asesores e asesoras do Servizo de Formacion do Profesorado, do Centro Autoné-
mico de Formacién e Innovacion e dos centros de formacion e recursos seran funcionarios
de carreira dos corpos docentes que imparten ensinanzas das establecidas na Lei organi-
ca 2/2006, do 3 de maio, con destino en centros dependentes da Conselleria de Educacion
e Ordenacion Universitaria.

2. A Conselleria de Educacion e Ordenacion Universitaria determinara o numero de
asesores ou asesoras que integraran as estruturas de formacion permanente do profeso-
rado, asi como a especialidade docente dos distintos corpos, se € o caso, e os requisitos
de formacién e experiencia requiridos a cada asesor ou asesora para o desempefo das
funcions correspondentes.

Artigo 22. Seleccion, nomeamento e avaliacion.

1. Os asesores e asesoras das estruturas de formacion seran seleccionados mediante
concurso publico de méritos pola Conselleria de Educaciéon e Ordenacion Universitaria,
que determinara os requisitos das persoas candidatas e os criterios de seleccién. En caso
de empate de puntuacién entre varias das persoas candidatas, establécese como criterio
de desempate a preferencia da persoa candidata do sexo infrarrepresentado.

2. Estas persoas seran nomeadas, en réxime de comision de servizos e con reserva do
posto de traballo de orixe, por periodos anuais, renovables ata un maximo de seis anos
establecéndose, ao final de cada periodo anual, un proceso de avaliacion sobre o exercicio
das suas funciéns que determinara a sua continuidade ou non.

Artigo 23. Formacioén inicial e continua.

1. As persoas asesoras das estruturas de formacion do profesorado que resulten selec-
cionadas deberan participar nunha accion de formacion inicial que programe a direccion

xeral competente en formacién permanente do profesorado.

2. Asi mesmo, todas estas persoas asesoras deberan participar na formacién continua
programada pola direccion xeral competente na formacion permanente do profesorado.

CAPITULO IV
A coordinacion da formacion nos centros educativos
Artigo 24. O coordinador ou coordinadora de formacién nos centros educativos.

1. AConselleria de Educacion e Ordenacion Universitaria determinara os centros educativos
da sua dependencia nos que existira unha persoa coordinadora de formacion do profesorado.

2. A persoa coordinadora de formacion do profesorado sera docente, con destino defini-
tivo no centro educativo e designada pola persoa directora. Desempenara as suas funcions
durante un periodo de catro anos, renovable, se € o caso, e cesara cando cese a persoa
directora, ao final deste periodo ou cando se dea algunha das causas recollidas nos regu-
lamentos organicos de centro vixentes para cada nivel educativo.

3. O desempeno desta funcion tera o mesmo recofiecemento para efectos administrati-
vos que os cargos de xefatura de departamento ou de coordinacion docente establecidos
nos respectivos regulamentos organicos.

4. A persoa coordinadora de formacion debera participar nas actividades de formacion
que se establezan polas estruturas de formacion do profesorado.

Artigo 25. Funciéns da persoa coordinadora de formacion.

Correspondelle & persoa coordinadora de formacion, baixo a direccion da xefatura de
estudos, a realizaciéon das seguintes funciéns:

a) Colaborar co centro de formacion e recursos na planificacién e realizacion das activi-
dades de formacion no propio centro.

b) Promover a participaciéon do profesorado no intercambio de experiencias e na selec-
cion e elaboracion de materiais didacticos que contriblan a mellora da practica docente.

c) Planificar e organizar as actividades de formacién do profesorado realizadas polo centro.

d) Recoller as necesidades de formacién detectadas no centro e trasladalas, a través da
direccion do centro educativo, as estruturas de formacion.

e) Xestionar os apoios demandados polo centro en canto a recursos pedagoxicos e
didacticos que poidan facilitar os centros de formacion e recursos.

CAPITULO V
Avaliacién e rexistro da formacién permanente do profesorado
Artigo 26. A avaliacién dos plans de formacion.

1. Afinalidade da avaliacion da formacién permanente sera analizar e contrastar os pro-
cesos e resultados obtidos no desenvolvemento da formacion, coa pretension de mellorala.

2. A avaliacién sera un proceso sistematico e formativo, que combinara procedementos

de avaliacion interna e externa.

3. A avaliacion interna sera desenvolvida polo Centro Autonémico de Formacién e Inno-
vacion. Para tal efecto, analizaranse os procesos e resultados dos plans de formacion e,
ao final de cada curso escolar, o Centro Autondmico de Formacion e Innovacién elaborara
unha memoria na que se recolla a valoracion, entre outros, sobre os seguintes aspectos:
as actividades executadas, os niveis de participacion do profesorado, a valoraciéon dos re-
cursos e o grao de consecucion dos obxectivos propostos.

4. A avaliacidon externa sera promovida pola direccion xeral competente na formacion
permanente do profesorado e nela participara o Servizo de Inspeccién Educativa.

5. Cos resultados da avaliacion, a direccion xeral competente en formacién permanente
do profesorado orientara as prioridades e as directrices en materia de formacién perma-
nente do profesorado e promovera procesos de mellora continua.

Artigo 27. Rexistro da Formacion Permanente do Profesorado.

1. Existira un rexistro xeral de actividades de formacién permanente do profesorado, no
que se recolleran todas as actividades realizadas polo profesorado das recollidas nos plans
de formacién da Conselleria de Educacion e Ordenacion Universitaria, asi como daquelas
homologadas e/ou recofiecidas pola mesma conselleria e con idéntica finalidade.

2. O rexistro xeral de actividades de formacion permanente do profesorado, que sera
responsabilidade do Servizo de Formacion do Profesorado, recollera, polo menos, o nome
das actividades realizadas, o profesorado que as superou, a duracion en horas ou créditos
de cada actividade e o 6rgano ou institucién responsable da sua organizacion.

CAPITULO VI

A colaboracion con outras institucions
Artigo 28. Colaboracion con outras institucions.

1. A Conselleria de Educaciéon e Ordenacién Universitaria, coa finalidade de comple-
mentar a oferta formativa institucional, podera establecer canles de colaboracion en mate-
ria de formacién do profesorado con outras entidades ou instituciéns publicas, ou privadas
sen animo de lucro, e que tefian entres os seus fins primordiais a mellora da formacion do
profesorado.

2. Esta colaboracion establecerase a través de convenios, para aquelas accions que
respondan aos plans estratéxico e anuais da Conselleria de Educacion e Ordenacion Uni-
versitaria.

Disposiciéns adicionais

Primeira. Os centros que configuran a rede de formacion permanente do profesorado
contaran co persoal de administracion e servizos necesario para o cumprimento efectivo
dos fins para os que foron creados, dentro das dotacions de persoal existentes na Conse-
lleria de Educacion e Ordenacién Universitaria.

Segunda. Resultara de aplicacion as persoas directoras do Centro Autonémico de For-
macion e Innovacién e dos centros de formacion e recursos o Decreto 120/2002, do 22 de
marzo, polo que se regula a consolidacién parcial do complemento especifico de direccidon
de centros escolares publicos.

Terceira. O Centro Autondmico de Formacién e Innovacion realizara as funcions esta-
blecidas neste decreto para os centros de formacién e recursos, no ambito xeografico que
determine a Conselleria de Educacion e Ordenacion Universitaria.

Cuarta. Aproteccion e custodia dos datos persoais, establecidos na Lei organica 15/1999,
do 13 de decembro, de proteccion de datos de caracter persoal e polo Decreto 1720/2007,
do 21 de decembro, polo que se aproba o desenvolvemento da Lei organica 15/1999, asi
como nas suas normas de desenvolvemento, sera responsabilidade do director ou direc-
tora de cada centro.

Disposicion transitoria

Unica. Entre tanto non se desenvolva a disposicién adicional terceira, o ambito xeografi-
co do Centro Autondmico de Formacion e Innovacion sera o que actualmente corresponde
ao Centro de Formacién e Recursos de Santiago de Compostela.

Disposicions derrogatorias

Primeira. Queda derrogado o Decreto 99/2006, do 15 de xufio, polo que se regula a
planificacion, estrutura, organizacion e funcionamento da formacién permanente do pro-
fesorado dos centros da Comunidade Autbnoma de Galicia sostidos con fondos publicos.

Segunda. Queda derrogado o artigo 7.1.2 do Decreto 332/2009, do 11 de xuio, polo que
se establece a estrutura organica da Conselleria de Educacién e Ordenacién Universitaria,
regulador das funciéns do Servizo de Formacion do Profesorado.

Terceira. Quedan, asi mesmo, derrogadas cantas normas de igual ou inferior rango se
oponan ao establecido neste decreto.

Disposicions derradeiras

Primeira. Autorizase a Conselleria de Educacion e Ordenacion Universitaria para ditar,
dentro do ambito das sUas competencias, as normas precisas para a aplicacién e o desen-
volvemento deste decreto.

Segunda. Este decreto entraran en vigor o dia seguinte ao da sua publicacién no Diario
Oficial de Galicia.

Santiago de Compostela, catorce de abril de dous mil once.

Alberto Nufez Feijoo
Presidente

Jesus Vazquez Abad
Conselleiro de Educacion e Ordenacién Universitaria

